Зәуреш Асылбекова
Көрнекті тұлғалар тізімі жасалады
М. Қозыбаев атындағы солтүстік қазақстан мемлекеттік университетінде ақпарат және қоғамдық даму министрлігі өкілдерінің, ақмола, қарағанды, қостанай облыстары мен нұр-сұлтан қаласының бас ғылыми-зерттеу институттары сарапшыларының қатысуымен “қазақстан этностары: еліміздің тарихи-мәдени дамуына қосқан үлестері” атты сүхбат алаңы өтті.

Үстіміздегі жылы құрылған “Рухани жаңғыру” қазақстандық қоғамдық даму институты” коммерциялық емес акционерлік қоғамы елімізге ортақ тарихи-мәдени мұраның қалыптасуына үлес қосқан қазақстандық этностардың көрнекті тұлғаларына қатысты элек- тронды мәліметтер базасын құру жобасын жүзеге асыруды қолға алып отыр. Соның аясында институт еліміздің батыс, шығыс, солтүстік және оңтүстік өңірлерінде тарихшы, әлеуметтанушы, этнограф ғалымдар, этносаралық қатынастар және мұрағат ісі салаларының жетекші мамандары мен этномәдени бірлестіктерінің өкілдерімен жобаға қатысты мәселелерді талқылау, зерттеу жұмыстарының нәтижесімен бөлісіп, ұсыныстарын тыңдау мақсатымен кездесулер өткізуде.
- Бұл зерттеу жобасының басты құндылықтарымыз бен патриотизмді насихаттауда маңызы зор. Еліміздің тарихи-мәдени мұрасына қолтаңбасын қалдырған этнос өкілдерінің көрнекті тұлғаларын зерттеу ісі жоғары оқу орындарындағы ғылыми жұмыстардың өндірісіне, студенттер мен магистранттардың дипломдық жұмыстарының тақырыбына арқау болып, кітаптар мен танымдық мақалалардың жариялануына және деректі фильмдердің жарық көруіне жол ашады, - дейді “Рухани жаңғыру” қазақстандық қоғамдық даму институты" КЕАҚ басқарма төрағасының орынбасары Роза Кәрібжанова.
“Рухани жаңғыру” қазақстандық қоғамдық даму институты” осы күнге дейін еліміздің солтүстік және орталық өңірлерінің мұрағаттарының атсалысуымен 213 көрнекті тұлға туралы деректер мен материалдар жинаған. Солардың дені республикалық базаға жөнелтілген. Институттың сарапшы - менеджері Рузия Камарова базаға ақпараттар жинау үздіксіз жүргізілетінін айтып, бұл іске әр өңірді белсенді қатысуға шақырды.
“Дөңгелек үстел" басында Мемлекет тарихы институтының “Рухани жаңғыру” жалпыұлттық жобасы аясындағы өзекті зерттеу тақырыптары, Ш.Уәлиханов атындағы Тарих және этнология институты жүргізетін “Қазақстан халқы” интерактивті ғылыми та- рихи картасы, Нұр-Сұлтан қалалық Қазақстан халқы ассамблеясының қызметіндегі трендтер, ҚР Президенті Мұрағатының еліміздің көрнекті тұлғаларының өмірі мен шығармашылығын зерттеудегі мұрағаттардың рөлі сынды оннан астам баяндама тыңдал- ды. Біздің өңіріміздегі этнопоэти ка және мәдениеттер сұхбатының көрінісі мен танымал жерлестеріміз жайлы СҚМУ-дің “Орыс тілі және әдебиеті” кафедрасының профессоры, филология ғылымдарының докторы Зинаида Табакова мен облыстық мемлекеттік мұрағаттың директоры, тарих ғылымдарының кандидаты Сәуле Мәлікова айтып берді. Сұхбат алаңында айтылған ұсыныс мен пікірлер республикалық қорытынды конференцияда талқыланатын болады.

